
D?. YOLANDA AGUIAR CASTRO, CONCELLEIRA-SECRETARIA DA XUNTA DE
GOBERNO LOCAL DO CONCELLO DE VIGO

CERTIFICO: Que a Xunta de Goberno Local, na sesién ordinaria do 27 de
agosto de 2020, adoptou o seguinte acordo:

16.- PROXECTO DE CONVENIO, COA ASOCIACION CULTURAL INTERFOLC,
PARA A ORGANIZACION DO XXVI FESTIVAL FOLCLORICO INTERNACIONAL.
EXPTE. 8476/335.

Visto o informe xuridico do 28/07/2020 e o informe de fiscalizacion do 10/08/2020,
dase conta do informe-proposta de data 23/07/2020 asinado polo xestor técnico dos
expedientes de Festas, pola concelleira de area e polo concelleiro de Orzamentos e
Facenda, que di o seguinte:

“A concelleira delegada da Area de Festas e Turismo resolveu en data 1 de xullo de
2020 que se iniciase o0 expediente necesario para a redaccién dun convenio de
colaboracién coa Asociaciéon cultural Interfolc, para a organizacion do XXVI Festival
folcldrico internacional Concello de Vigo.

O Festival folclorico internacional recolle unha serie de actuacidns en barrios e
parroquias da cidade de grupos de folclore que representan a cultura doutras rexiéons ou
paises. Este programa ten sido desenvolvido en todas as suas edicions anteriores pola
Asociacion cultural Interfolc (CIF G-36.892.271), que conta como fins, entre outros e
segundo os seus estatutos, os de: difundir o folclore; defender e conservar a difusion da
danza autoéctona de Galicia; organizar festivais; propagar o nome de Galicia a través das
sUas danzas e musica; o estudo, investigacién e arquivo de datos folcldrico-culturais.

A exclusividade do programa considérase acreditada no proxecto presentado pola
antedita asociacion, asi como o seu interese publico e social.

A Asociacion cultural Interfolc esta en condiciéns de organizar o XXVI Festival folclérico
internacional, conforme ao Programa e ao Presuposto, recollidos como Anexo do texto
do convenio. A presente edicion do Festival se desenvolvera os dias 21, 22, 23, 27, 28 e
29 de xullo e 17, 18, 19, 24, 25 e 26 de agosto de 2020, con oitenta e seis actuacions en
barrios ou parroquias do termo municipal, encadrandose asi mesmo dentro do programa
“Vigo en Festas 2020”.

O caracter cultural atopase entre as competencias atribuidas aos municipios nos artigos
25.2.m e 127 da Lei 7/1985, de 2 de abril, reguladora das bases do réxime local, e aos
municipios galegos no artigo 80.2.n da Lei de Galicia 5/1997, de 22 de xullo, de
administracion local de Galicia.

O Concello de Vigo vén levando a cabo dende hai anos unha importante labor para
potenciar, difundir e apoiar o folclore entre toda a cidadania, especialmente nos distintos
barrios do termo municipal, achegando as tradicidons e as culturas doutros paises e do
resto de comunidades auténomas.

O expediente de referencia ten por obxecto a aprobacion da concesion dunha
subvencion nominativa polo procedemento de réxime directo. Este convenio incorpora
os contidos minimos esixidos para a concesion destas subvencions polo artigo 26.2 da

Lei de Galicia 9/2007, de 13 de xufio, de subvencions de Galicia, e pola Base 38 de
execucion do vixente orzamento do Concello de Vigo, contidos que se estiman
conformes ao interese publico que o convenio persegue.

O convenio é un dos que poden celebrar as administracions publicas con persoas xuridicas
privadas, co obxecto de satisfacer os intereses publicos que tefien encomendados e que
non se poden cualificar como un contrato administrativo tipico na medida en que non se
corresponden co obxecto dun contrato de servizos por conter determinadas peculiaridades
respecto das pretensions que deben realizar as entidades conveniantes e especialmente a
inexistencia dun prezo en sentido estrito, ao limitarse a achega econémica do Concello a
compensar estritamente os gastos realizados polas entidades para a realizacion das
actividades. Este convenio regularase igualmente pola Lei 40/2015, de 1 de outubro, de
réxime xuridico do sector publico.

Conforme ao disposto nos artigos 28.1 da Lei 38/2003, de 17 de novembro, xeral de
subvencions e 26.1 da LG 9/2007, o convenio sera instrumento adecuado para canalizar
as subvenciéns que, con caracter excepcional e por razéns de interese publico, social,
econdmico ou humanitario, ou outras debidamente xustificadas que dificulten a sua
convocatoria publica e se outorguen directamente.

O obxecto deste convenio é fomentar, promocionar e achegar o folclore popular,
nacional e internacional, a cidadania.

O Concello de Vigo e a Asociacion cultural Interfolc veiien asinando dende o ano 1995 e
de forma ininterrompida convenios de colaboracién similares para desenvolver este
evento, acadando uns resultados moi satisfactorios para ambas as partes. Na lexislacion
vixente, concretamente no artigo 72 da Lei 7/1985, faise referencia a conveniencia da
participacion de entidades de caracter cultural, social e vecifial como colaboradores na
organizaciéon de diversos programas e acontecementos culturais, ofertados polas
entidades locais.

Conforme ao disposto nos artigos 28.1 da Lei 38/2003 e 26.1 da LG 9/2007, o convenio
sera instrumento adecuado para canalizar as subvenciéns que, con caracter excepcional
e por razons de interese publico, social, econédmico ou humanitario, ou outras
debidamente xustificadas que dificulten a sia convocatoria publica e se outorguen
directamente.

A presente axuda acéllese ao réxime excepcional de concesién directa, conforme ao
artigo 22.2.a da Lei 38/2003, atopandose a tal fin prevision nominativa a favor da
Asociacion cultural Interfolc no vixente orzamento. O Concello de Vigo no seu vixente
orzamento, na aplicacion 3380.489.0007, prevé a concesién dunha subvencion directa
de caracter nominativo, a través do correspondente convenio, por importe de 63.000,00
(sesenta e tres mil) euros, a favor da Asociacion cultural Interfolc para coadxuvar aos
gastos do desenvolvemento do programa “Festival folclérico internacional”.

Este convenio, de caracter anual, queda suxeito ao cumprimento pola entidade dun
determinado obxectivo de utilidade publica e interese social. A entidade encargarase da
organizacion xeral do evento e asumira todos os gastos derivados da mesma
(contratacion dos grupos folcléricos, seguros de responsabilidade civil e de accidentes,
etc...) e que, segundo a proposta de Programa e de Presuposto presentado (que figura
como anexo do convenio), ascenden a 90.536,00 euros.

Pola stia banda, o Concello de Vigo, ademais de achegar a cantidade econdémica de
63.000,00 euros, solicitara a presenza dos servizos de Proteccion civil e Policia local
nos espectaculos.

En aplicacion dos principios recollidos na Lei 19/2013, de 9 de decembro, de
transparencia, acceso a informacion publica e bo goberno, a Base de Datos Nacional de
Subvencions BDNS operara como sistema nacional de publicidade das subvencions. A
tales efectos, e para garantir o dereito dos cidadans a cofecer todas as subvenciéns
convocadas en cada momento e cara a contribuir aos principios de publicidade e
transparencia, a Intervencién Xeral da Administracion do Estado publicara na sua paxina
web as subvenciéns concedidas, segundo o estabelecido no artigo 20.4 e 20.8 da Lei
38/2003.

De conformidade co artigo 127.g da Lei 7/1985, correspondera a Xunta de Goberno
local a aprobacion do convenio e, con caracter previo, a aprobacion do gasto de
conformidade co previsto no artigo 31 da LG 9/2007. Asi mesmo, queda facultada a
concelleira delegada da Area de Festas e Turismo para asinar o citado convenio, ao
amparo do Decreto de delegacion de competencias da Alcaldia en virtude do decreto de
18 de xufio de 2019 e acordo da Xunta de Goberno de data 20 de xufio de 2019.

A vista do exposto, previo os informes xuridico e da Intervencion de fondos, coa
conformidade da concelleira da Area de Festas e Turismo e do concelleiro da Area de
Orzamentos e Facenda, faise a Xunta de Goberno local a seguinte

PROPOSTA:

“1°.- Que se aprobe o texto do convenio, que se achega no expediente, entre o
Concello de Vigo e a Asociacion cultural Interfolc, CIF B-36.892.271, para a
organizacion do XXVI Festival folclérico internacional Concello de Vigo.

2°.- Que se autorice un gasto por importe de 63.000,00 euros, en concepto do
estipulado no convenio, a favor da Asociacion cultural Interfolc, con cargo a
aplicacion  presupostaria  3380.489.0007 (Convenio Festival folclérico
internacional-Interfolc) do programa presupostario de Festas para o vixente
exercicio econémico.”

Acordo:
A Xunta de Goberno Local aproba a proposta contida no precedente informe.

E para que asi conste e produza os seus efectos, emito a presente certificacion coa
salvedade do artigo 206 do Regulamento de organizacion, funcionamento e réxime
xuridico das entidades locais, de orde do Excmo. Alcalde, en Vigo a data da sinatura
dixital.

SGF/rs

V.e Pr.
O ALCALDE,

Documento asinado

Copia do documento - Concello de Vigo Data impresién: 28/04/2024 07:07 ‘ Paxina 3 de 4

SUBVENCIONS CSV: ABA94A-57D42F-BDD936-14ZNKF-Q9Z2XM-F1

Pode validar e/ou obter copia electrénica do documento utilizando o cédigo QR da esquerda ou o cédigo de

verificacion na direccién http://www.vigo.org/csv



https://sede.vigo.org/expedientes/formularios/consulta_csv.jsp
https://sede.vigo.org/expedientes/formularios/consulta_csv.jsp

ASINADO POR: SECRETARIA DE ADMON. MUNICIPAL SUSANA GALLARDO FARINA 28/08/2020 11:59:00 | CONCELLEIRA-SECRETARIA DA XUNTA DE GOBERNO LOCAL - ( YOLANDA MARIA AGUIAR CASTRO ) 28/08/2020

12:40:26 | ALCALDE - ( ABEL RAMON CABALLERO ALVAREZ ) 28/08/2020 14:46:32

Documento asinado

Abel Caballero Alvarez.

